
				এই পাতাটির মুদ্রণ সংশোধন করা প্রয়োজন। 
৮ম অধ্যায়। ] গ্ৰীক ধৰ্ম্ম R>\9
বেদি হইতে উপলখণ্ড লইয়া, সন্তান মণ্ডলীতে গৃহীত হইবে কি না, তদ্বিষয়ে মত জ্ঞাপন করিত। অধিকাংশের মত গ্রহণের বিপক্ষে ব্যক্ত হইলে আথেন্সের এক বিচারালয়ে বিষয়টার বিচার হইত ; আর উহা শিশুর অনুকুল হইলে তাহার ও তাহার পিতার নাম মণ্ডলীর তালিকায় লিখিত থাকিত, এবং যাহারা শিশুকে বর্জন করিতে প্ৰয়াসী হইয়াছিল, তাহারা দণ্ড ভোগ করিত।
একটা অদ্ভুত অনুষ্ঠান।


	* (Bouphonia) |

আথেন্সে স্কির ফরিওন মাসের চতুর্দশ দিবসে অর্থাৎ গ্রীষ্মকালে “পুৱীশ্বর” জেয়ুসের উদ্দেশ্যে একটা অদ্ভুত অনুষ্ঠান সম্পন্ন হইত, উহার নাম “বৃষবধ পৰ্ব্ব” । উহার সংক্ষিপ্ত বিবরণ এই। আথেন্সের আক্রাপলিস নামক শৈল-শিখরে দেবরাজ জেয়ুসের বেদির উপরে যাব ও গম বা তাহার পিষ্টক রাখা হইত, এবং উৎসবকারীরা বেদির চারিদিকে এক পাল বৃষ তাড়া করিয়া লইয়া যাইত। যে বৃষটী নৈবেদ্য খাইত, তাহাকে তাহারা বলি দিত। যে কুঠার ও ছুরী দ্বারা তাহারা বৃষকে বধ করিত, পূর্বেই তাহ শুদ্ধ বারিতে ধৌত করিয়া রাখা হইত। “বারিবাহিকা” নামী কুমারীরা এই বারি বহন করিয়া আনিত । শুদ্ধ করিয়া লইবার পরে অন্ত্রে ধার দেওয়া হইত, তৎপরে পূজারীরা অস্ত্ৰ দুইখানি দুই জন কসাইয়ের হাতে দিত। এক জন কুঠার দ্বারা আঘাত করিয়া পশুটীকে ভূমিসাৎ করিত, অপর ব্যক্তি ছুরী দ্বারা উহার কণ্ঠ কাটিয়া ফেলিত। প্ৰথম ব্যক্তি বৃষকে ভূমিসাৎ করিয়াই পলায়ন করিত, তাহার সহচরও উহার কণ্ঠ ছেদন করিবামাত্ৰ পলাইয়া যাইত। তখন বলির চৰ্ম্ম ছাড়াইয়া লইয়া উপস্থিত সকলে উহার মাংস ভোজন করিত। তৎপরে ঐ চৰ্ম্মের মধ্যে তুষ, খড় প্রভৃতি ভরিয়া উহাকে বৃষের আকারে পদোপরি দণ্ডায়মান করাইয়া কঁধে জোয়াল দিয়া যেন

